Nafarroako Parlamentuko Mahaiak, 2003ko irailaren 8an egindako bilkuran, foru parlamentari Félix Taberna Monzón jaunak LOGSE batxilergoaren gaueko eskolak murriztu izanari buruz egindako galdera tramitera onartzea erabaki zuen. Galdegileak idatzizko erantzuna eskatu du.

Erabaki hori betetzeko, Nafarroako Parlamentuko Aldizkari Ofizialean argitara dadin agintzen da.

GALDERAREN TESTUA

Hezkuntza eta Kultura kontseilariak emaniko 171/2002 Foru Aginduak Nafarroako Foru Komunitatean LOGSEko Batxilergoaren gaueko ikasketak arautu eta antolatzen ditu. Irakaskuntza mota horren asmoa da kalitatezko eskaintza berariazkoa egitea, aski zabala den eskakizun sozial bati erantzunen diona.

Irakaskuntza mota horrek baditu, bestalde, ezaugarri berezi batzuk. Horiek horrela, ulertezina da batxilergo mota horri murrizketak egin izana modalitateko irakasgaiei dagokienez; zehazki Grekoa II izeneko modalitatea kendu da. Hori dela-eta, Plaza de la Cruz institutura joan zen ikasturtean gauez aritu ziren ikasle batzuk kexu azaldu dira. Haiek diotenez, bada irakasgai horretarako irakasle bat, eta irakasten jarraitzeko behar adinako ordutegia du gainera.

Ez dugu ulertzen zer dela-eta jasan behar dituen gaueko batxilergoak beste irakaskuntza mota batzuek ez dituzten murrizketak.

Horrenbestez, hauxe jakin nahi dugu:

– Zein izan dira murrizketa hori egiteko arrazoiak?

– Egun dagoen eskakizuna kontuan harturik, pentsaturik al dago ikasturte honetan Grekoa II irakasgaia eskaintzea?

